
Leo Poulsen

Tað vóru ikki tær heilt 
stóru brotsgerðirnar, ið 
tveir av teimum ákærdu 
høvdu framt.

Annar - ein 41 ára 
gamal maður - hevði 
plantað sær tríggjar 
plantur, sum hann, sam
bært egnum útsagni æt
laði at nýta sjálvur.

Hann hevði búð saman 
við familjuni, men tá 
bróðurin gjørdist pápi var 
avrátt, at hann skuldi fara 
út í innrættaða bilskúrin 
at húsast.

Sum so mangir av hin
um ákærdu segði maður
in, at hann ætlaði at dyrka 
sítt egna hassj tí tað var so 
ógvuliga dýrt at keypa í 
Føroyum.

Hann hevði eisini gjørt 
alt sjálvur í einum rúmi 
omanfyri bilskúrin.

Hann segði seg hava 
havt eina rúgvu av fræ
um, sum hann hevði arv
að eftir onkrum, sum ikki 
hevði hug at dyrka hassj 
meira.

Men planturnar vóru 
komnar so stutt, at tað 
var ikki til at siga, um 

talan var um hann- ella 
honplantur.

Ein annar 34 ára gamal 
maður stóð ákærdur fyri 
at hava dyrkað níggju 
plantur, men hesin segði, 
at talan bert var um seks, 
tí tær tríggjar, sum vóru 
»heystaðar«, vóru hann
plantur, og tí bert skuldu 
tveitast burtur.

Eisini hesin ákærdi 
hevði gjørt alt sjálvur, og 
hann hevði keypt alt tilfar 
umvegis internetið, eisini 
fræini.

Her hevði ákæruvaldið 
umroknað planturnar til 
19,1 gramm av hassj, og 
tað svaraði til 172 gramm. 
Íroknað hetta vóru tó 
eisini tær tríggjar plant
urnar, sum vóru hann
plantur.

Orsøkin til, at hesin 
ákærdi vildi dyrka sinar 
egnu plantur var, at hann 
hevði hug at spara tær 250 
krónurnar, ið eitt gramm 
av hassji kostar á før
oyska marknaðinum.

Hesir báðir søgdu seg 
vilja vera til staðar til 
restina av sakarmálunum 
móti teimum.

Hein ákærdi hevði annars 
ætlað at gjørt seg væl út, tí 
umframt tær 72 skunkplant
urnar, sum politiið legði hald 
á, vórðu eisini funnin 351 fræ, 
sum sambært ákæruvaldi
num kundu blíva til heili 
6.133 gramm av hassji.

Umframt hetta var eisini 
funnið 29 gramm av hassj, 
umframt nakrar tablettir av 
retalin.

Ákæruvaldið hevði rokn
að seg fram til, at tær 72 
planturnar kundu blíva til 
866 gramm av hassji.

Ákærdi játtaði seg sekan í 
at hava tær 72 planturnar av 
skunk, og hann játtaði eisini, 

at hava 29 gramm av hassj, 
men noktaði fyri, at hava 
nakað at gera við retalin
tablettirnar.

Hann noktaði somuleiðis 
at hava í kvittanum at dyrka 
tey 351 fræini, sum politiið 
fann. Hvat ið kundi hent 
seinni er ikki heilt til at siga, 
men hann hevði brúkt tey 
fræ, hann ætlaði fyribils.

Hann hevði annars verið 
rímiliga umhugsin, tí hann 
hevði gjørt eitt vakstrarhús 
í kjallaranum í húsunum, og 
eitt í hjallinum.

Húsini átti hann sjálvur, 
men hevði latið fyrrverandi 
unnustuna búð í húsunum 
móti at hon rindaði fyri 
hita og el. Hann átti ein son 

saman við hesi fyrrverandi 
unnustuni.

Hann hevði so innrættað 
hesi vakstrarrúm og tað var 
rætt, at hann hevði tilsamans 
72 hassjplantur. Her hevði 
ákæruvaldið roknað út, at 
hesar 72 planturnar góvu 866 
gramm av hassji við at meta, 
at hvør planta gav umleið 12 
gramm.

Politiið fann eisini fimm 
timarar, umframt ljósrør og 
aðra útgerð.

Ákærdi maðurin segði, at 
hann kláraði seg fíggjarliga, 
men vildi fegin dyrka sítt 
egna hassj, tí tað var so dýrt 
at keypa.

Spurdur, um hann ikki 
kundi havt eina rímiliga eyka 

inntøku við at selt sjálvur 
svaraði hann, at tað ongantíð 
hevði verið í hansara huga.

Hann greiddi frá, at 
vakstrarhúsið í hjallinum 
ongantíð bleiv til nakað, 
tí har var sætt og slætt 
ov kalt. Og hartil hevði 
hann havt ljósið ov langt 
frá plantunum, men við at 
isolera, byrjaði tað at blíva 
betri.

Hann segði at enda, at tað 
hevði ikki kostað tað stóra at 
byggja hesi vakstrarhúm, og 
hartil var alt ætlað til egna 
nýtslu. 

Komnir úr 
Danmark 
til málini
Allir fýra, sum vóru fyri í Føroya 
Rætti hósdagin, vóru menn, 
sum eru fluttir til Danmarkar, 
síðani teir vóru tiknir Tikin fyri tvey 

skunklaboratoriir
47 ára gamli ákærdi maðurin segði seg hava lært at dyrka hassj á 
YouTube og umvegis eina bók um evnið, hann hevði útvegað sær

Kundi givið 598 gramm av skunk
Og tað var tað, ein 53 ára gamal maður stóð skuldsettur fyri hósdagin í Føroya Rætti

Tað var 21. juni í fjør, at 
politiið troppaði upp hjá 
einum tá 52 ára gomlum 
manni. Í rannsakanini fun
nu teir tvey stykkir turk
aðar plantur, umframt trý 
gramm av bløðum.

Góðan mánað seinni 
møtti politiið aftur hjá sama 
manni, og hesaferð var 

úrtøkan 15 stk skunkplant
ur, og tað metti politiið kun
di givið 598 gramm av hassj.

Í fyrra førinum segði 
ákærdi maðurin, at hesar 
báðar turkaðu skunkplant
urnr vóru hannplantur, 
sum ikki undu nýtast til at 
roykja. Men hann hevði í 
kvittanum at gera sær ein 
kopp av te burtur úr plantu
num.

Tað sama var galdandi 
við teimum trimum gram
munum av bløðum, sum 
bara bíðaðu eftir at verða 
koyrd burtur.

Í seinna førinum var 
hvørki talan um plantur ella 
stiklingar, men bara um frø, 
segði ákærdi.

Til tey 598 grammini, 
sum ákæruvaldið vildi vera 
við kundu fáast burtur úr 

teimum 15 plantunum - sum 
altso sambært ákærda bert 
vóru frø - segði ákærdi, at 
tað í besta lagi kundi gerast 
til 20 gramm av hassji.

Ákærdi segði at hann 
ongantíð hevur selt, og at 
hann heldur ongantíð hev
ur bjóðað nøkrum burturav.

Hann segði, at hann bara 
nytti tað sjálvur, og at hann 
roykti einar tvær ferðir um 

vikuna, tá hann var 
heima. Og upp á 
spurningin um 
hann metti 
seg sum 
amatør, tá 
tað kom 
til at dyrka hassjplantur, 
svaraði hann avgjørdur 
ja.


